6-mavzu: Foyda soliqlari.
Reja:
1. IAS 12 “Foyda soliqlari” standartining maqsadi va qo‘llash doirasi
2. IAS 12 “Foyda soliqlari” standartida qo’llaniladigan ta’riflar.
3. Foydalanilmagan soliq zararlari va foydalanilmagan soliq imtiyozlari

1. IAS 12 “Foyda soliqlari” standartining maqsadi va qo‘llash doirasi
IAS 12 “Foyda soliqlari”standartining maqsadi foyda soliqlarini hisobga olish tartibini belgilashdan iboratdir. Foyda soliqlarini hisobga olishda asosiy masala bo‘lib quyidagilarning joriy va kelgusi soliqlarga bo‘lgan ta’siri qay tarzda hisobga olinishi kerakligi hisoblanadi:
(a) tadbirkorlik sub’ektining moliyaviy xolati to‘g‘risidagi hisobotda tan olinadigan aktivlar (majburiyatlar)ning balans qiymati kelgusida qoplanishi (to‘lanishi); va
(b) tadbirkorlik sub’ektining moliyaviy hisobotlarida tan olingan joriy davr uchun operatsiyalar va boshqa hodisalar.[footnoteRef:1] [1:  www.mf.uz – O’zbekiston Respublikasi Moliya vazirligi (IAS 8)] 

“IAS 12” Foyda soliqlari standarti foyda soliqlarini hisobga olishda qo‘llanilishi kerak.
“IAS 12” Foyda soliqlari standarti maqsadlarida, foyda soliqlari, soliqqa tortiladigan foydadan olinadigan hamma mahalliy va horijiy faoliyatlar bo‘yicha soliqlarni, qamrab oladi. Foyda soliqlariga, shuningdek, hisobot beruvchi tadbirkorlik sub’ekti foydasiga shu’ba tadbirkorlik sub’ektlari, qaram tadbirkorlik sub’ektlari yoki qo‘shma korxonalar tomonidan to‘lanadigan summalardan olinadigan va to‘lov manbaida ushlab qolinadigan soliqlar kiradi.[footnoteRef:2] [2:  www.mf.uz – O’zbekiston Respublikasi Moliya vazirligi (IAS 8)] 



2. IAS 12 “Foyda soliqlari” standartida qo’llaniladigan ta’riflar
“IAS 12” Foyda soliqlari standartida quyidagi belgilangan ma’nodagi atamalardan foydalaniladi:
Buxgalteriya hisobi bo‘yicha foyda – bu soliq xarajatlari chegirib tashlanishidan oldingi davr foydasi yoki zarari.
Soliq solinadigan foyda (soliq zarari) –bu soliq idoralari tomonidan belgilangan qoidalarga muvofiq aniqlangan va undan foyda soliqlari to‘lanishi (qoplanishi) talab etiladigan davr foydasi (zarari).[footnoteRef:3] [3:  www.mf.uz – O’zbekiston Respublikasi Moliya vazirligi (IAS 8)] 

Soliq xarajati (soliq daromadi) –bu davr foydasi yoki zararini aniqlashda hisobga olingan joriy va muddati uzaytirilgan soliq bo‘yicha umumiy summa.
Muddati uzaytirilgan soliq majburiyatlari -bu kelgusida soliq solinadigan vaqtinchalik farqlar bo‘yicha kelgusi davrlarda to‘lanadigan foyda soliqlarining summasi.
Joriy soliq - bu davr uchun soliq solinadigan foyda (soliq zarari)dan to‘lanadigan (qoplanadigan) foyda soliqlari summasi.
Muddati uzaytirilgan soliq aktivlari – foyda soliqlarining quyidagilar bo‘yicha kelgusi davrlarda qoplanadigan summasi:
(a) kelgusida chegiriladigan vaqtinchalik farqlar;
(b) foydalanilmagan soliq zararlarini kelgusi davrlarga o‘tkazish; va
(c) foydalanilmagan soliq imtiyozlarini kelgusi davrlarga o‘tkazish.[footnoteRef:4] [4:  www.mf.uz – O’zbekiston Respublikasi Moliya vazirligi (IAS 8)] 

Vaqtinchalik farqlar – bu moliyaviy holat to‘g‘risidagi hisobotda aks ettirilgan aktiv yoki majburiyatning balans qiymati bilan uning soliq bazasi o‘rtasidagi farqlardir. Vaqtinchalik farqlar quyidagicha bo‘lishi mumkin:
(a) kelgusida coliq solinadigan vaqtinchalik farqlar - vaqtinchalik farqlar bo‘lib, ular aktiv yoki majburiyatning balans qiymati qoplanadigan yoki to‘lanadigan kelgusi davrlarning soliq solinadigan foydasini (soliq zararini) hisoblashda soliq solinadigan summalarni yuzaga keltiradi; yoki
(b) kelgusida chegiriladigan vaqtinchalik farqlar - vaqtinchalik farqlar bo‘lib, ular aktiv yoki majburiyatning balans qiymati qoplanadigan yoki to‘lanadigan kelgusi davrlarning soliq solinadigan foydasini (soliq zararini) hisoblashda chegirib tashlanadigan summalarni yuzaga keltiradi.
3. Foydalanilmagan soliq zararlari va foydalanilmagan soliq imtiyozlari
Muddati uzaytirilgan soliq aktivi barcha kelgusida chegiriladigan vaqtinchalik farqlar bo‘yicha tan olinishi kerak, agar kelgusida chegiriladigan vaqtinchalik farqni chegirib tashlash uchun yetarli soliq solinadigan foyda bo‘lishi ehtimoli mavjud bo‘lsa, bundan muddati uzaytirilgan aktiv majburiyatning yoki aktivning quyidagi kabi operatsiyada dastlabki tan olinishidan kelib chiqadigan holatlar mustasno:
(a) biznes birlashuvi bo‘lmagan holat; va
(b) operatsiya paytida, buxgalteriya hisobi bo‘yicha foydaga ham soliq solinadigan foydaga (soliq zarariga) ham ta’sir qilmaydigan holat.[footnoteRef:5] [5:  www.mf.uz – O’zbekiston Respublikasi Moliya vazirligi (IAS 8)] 

Joriy va muddati uzaytirilgan soliq foyda yoki zarar tarkibida tan olinmasligi kerak, agar bu soliq aynan shu yoki boshqa davrda foyda yoki zarar tarkibidan tashqarida tan olingan moddalarga tegishli bo‘lsa. Shuning uchun, aynan shu yoki boshqa davrda tan olingan moddalarga tegishli bo‘lgan joriy va muddati uzaytirilgan soliq:
(b) ushbu moddalar to‘g‘ridan-to‘g‘ri kapitalda hisobga olingan bo‘lsa, soliq ham to‘g‘ridan-to‘g‘ri kapitalda tan olinishi kerak;
(a) ushbu moddalar boshqa umumlashgan daromadda hisobga olingan bo‘lsa, soliq ham boshqa umumlashgan daromadda tan olinishi kerak.


Tayanch iboralar
Foyda solig’i, soliq zararlari, foydalanilmagan soliq imtiyozlari, soliq bazasi, majburiyat, hisobot, moliyaviy hisobot, buxgalteriya hisobi bo’yicha foyda, soliq solinadigan foyda (zarar), soliq xarajatlari, muddati uzaytirilgan soliq majburiyati, joriy soliq, vaqtinchalik farq.
Nazorat va mulohaza uchun savollar
1. Foyda solig’Ii deganda nimani tushunasiz?
2. Vaqtinchalik farq nimani anglatadi?
3. Soliq xarajatlari deb nima e’tirof etiladi?
4. Buxgalteriya hisobi bo’yicha foyda moliyaviy holat to’g’risidagi hisobotning qaysi qismida joylashadi?
5. Muddati uzaytirilgan soliq majburiyati qachon paydo bo’ladi?

